
Martirizimi i Profetit Jozef Smith
Kundërshtimi i Profetit dhe i Kishës
Në qershor të vitit 1844, armiqësia kundër Kishës ishte shtuar 
shumë. Disa shtetas në Ilinois po diskutonin t’i dëbonin 
shenjtorët nga shteti, ndërkohë që të tjerë po komplotonin 
ta vrisnin Profetin. Disa prej atyre që po komplotonin kundër 
Profetit dhe Kishës, ishin ish- anëtarë të Kishës të cilët e kishin 
braktisur Kishën. Më 7 qershor 1844, Uilliam Lo, i cili kishte 
shërbyer si Këshilltar i Dytë në Presidencën e Parë, dhe brak-
tisës të tjerë shtypën botimin e parë të një gazete të quajtur 
Nauvoo Expositor. Në një përpjekje për ta nxehur publikun 
kundër Profetit e Kishës, këta burra e përdorën këtë gazetë 
që të shpifnin për Jozef Smithin dhe udhëheqës të tjerë të 
Kishës. Jozef Smithi, duke vepruar si kryetari i bashkisë së Na-
vusë, dhe shumica e këshillit të qytetit të Navusë, e kuptoi se 
gazeta acaruese do të çonte drejt dhunës së turmave kundër 
qytetit. Ata e shpallën gazetën si një bezdi publike dhe urdhë-
ruan që të shkatërrohej shtypshkronja e Nauvoo Expositor-it.

Jozefi dhe Hajrëmi Akuzohen Padrejtësisht
“Si rezultat i [shkatërrimit të Nauvoo Expositor-it] nga kryetari 
[i] bashkisë dhe këshilli [i] qytetit, autoritetet e Ilinoisit bënë 
një padi të pabazuar për rebelim kundër Profetit, vëllait të tij 
Hajrëm dhe zyrtarëve të tjerë të qytetit të Navusë. Guvernatori 
i Ilinoisit, Tomas Ford, i urdhëroi burrat të përballonin gjyqin 
në Karthixh të Ilinoisit, qendra e kontesë, dhe u premtoi 
mbrojtje. Jozefi e dinte se po të shkonte në Karthixh, jeta e tij 
do të ishte në rrezik të madh prej turmave që po e kërcënonin 
atë.
Duke besuar se turmat donin vetëm ata, Jozefi dhe Hajrëmi 
vendosën të iknin drejt perëndimit për të shpëtuar jetën. Më 
23 qershor ata kapërcyen lumin Misisipi, por më vonë po 
atë ditë, vëllezër nga Navuja e gjetën Profetin dhe i thanë 
atij se trupa ushtarake do të pushtonin qytetin nëse ai nuk u 
dorëzohej autoriteteve në Karthixh. Profeti ra dakord ta bënte 
këtë, duke shpresuar të kënaqte si zyrtarët qeverisës ashtu 
dhe turmat. Më 24 qershor, Jozef dhe Hajrëm Smithi u lanë 
lamtumirën familjeve të tyre dhe kalëruan bashkë me zyrtarë 
të tjerë të qytetit të Navusë drejt Karthixhit, duke iu dorëzuar 
vullnetarisht zyrtarëve të kontesë në Karthixh një ditë më 
vonë. Pasi vëllezërit u liruan me kusht për akuzën fillestare, ata 
u akuzuan pa të drejtë për tradhti kundër shtetit të Ilinoisit, 
u arrestuan dhe u burgosën në burgun e Karthixhit në pritje 
për të dalë në gjyq. Pleqtë Xhon Tejlor dhe Uillard Riçards, të 
vetmit anëtarë të Të Dymbëdhjetëve që në atë kohë nuk po 
shërbenin misione, u bashkuan vullnetarisht me ta” (Mësime 
të Presidentëve të Kishës: Jozef Smith [2009], f. 563–565).

Martirizimi në Burgun e Karthixhit
Gjatë ditës së 27 qershorit 1844, një vizitor i kishte dhënë  
Jozefit një revolver. Teksa turma u përpoq të hynte në 

 dhomën ku mbaheshin Profeti dhe burrat e tjerë, Hajrëmi u 
godit për vdekje, duke vepruar në mbrojtje të çdonjërit në 
dhomë. Jozefi kërceu drejt derës dhe arriti pranë pragut të 
derës për të qëlluar me pistoletën në korridor. Vetëm tre prej 
gjashtë plumbave u qëlluan, duke plagosur disa anëtarë të 
turmës. Atëherë anëtarët e turmës i futën me forcë pushkët e 
tyre përmes derës gjysmë të hapur dhe Xhon Tejlori u përpoq 
t’i godiste pas tytat e pushkëve të tyre me një bastun.
Ndërsa grindja në prag të derës u shtua, Xhon Tejlori u për-
poq të largohej nga dhoma nëpërmjet një dritareje. Teksa u 
përpoq të hidhej jashtë nga dritarja, ai u godit në këmbë nga 
dera dhe po ashtu u godit prej dikujt nga jashtë. Ai ra në dy-
sheme dhe teksa përpiqej të futej nën shtratin pranë dritares, 
ai u plagos rëndë nga tre plumba të tjerë. Ndërkohë, teksa 
pushkët u futën përmes derës, Uillard Riçardsi filloi t’i godiste 
ato me një bastun.
Jozef Smithi atëherë vendosi të përpiqej të largohej nëpërmjet 
së njëjtës dritare. Ndërsa Uillard Riçardsi vazhdoi ta largonte 
turmën te dera, Profeti u përkul te dritarja e hapur. Teksa 
e bënte këtë, ai u godit prej plumbave si nga brenda ashtu 
edhe nga jashtë burgut. Ai ra jashtë dritares, duke thirrur: “O 
Zot, Perëndia im!” dhe ra përdhe. Anëtarët e turmës që ishin 
brenda burgut, nxituan jashtë për t’u siguruar vetë se Jozefi 
kishte vdekur. Edhe pse nuk kishte anëtarë të Kishës në udhë 
për në Karthixh, dikush bërtiti: “Mormonët po vijnë!” dhe e 
tërë turma u largua.

Nderime për Profetin Jozef Smith
Plaku Dallin H. Ouks, i Kuorumit të Dymbëdhjetë Apostujve, 
tha:

“Njerëzit që e njihnin më mirë Jozefin dhe 
qëndruan më pranë tij në udhëheqjen e 
Kishës, e deshën dhe e mbështetën atë si një 
profet. Vëllai i tij, Hajrëmi, zgjodhi të vdiste 
përkrah tij. Xhon Tejlori, gjithashtu atje kur ai 
u vra, tha: ‘Unë dëshmoj para Perëndisë, 
engjëjve dhe njerëzve se ai ishte një burrë i 

mirë, i nderuar, i virtytshëm … – se karakteri i tij privat dhe 
publik ishte shembullor – dhe ai jetoi dhe vdiq si një njeri i 
Perëndisë’ (The Gospel Kingdom [1987], f. 355; shih edhe 
DeB 135:3). Brigam Jangu shpalli: ‘Nuk mendoj se jeton 
ndonjë njeri në tokë që e njihte [Jozef Smithin] më mirë se 
unë; dhe unë kam guximin të them se, përveç Jezu Krishtit, 
asnjë njeri më i mirë s’ka jetuar ose jeton në këtë tokë’ 
[Discourses of Brigham Young, përzgj. John A. Widtsoe 
(1954), f. 459]” (“Joseph, the Man and the Prophet,” Ensign, 
maj 1996, f. 73).


